 Мостай Кәрим исемендәге 158- се Башҡорт гимназияһында уҙасаҡ 

шиғриәт  кисәһенең яҡынса сценарийы.

Сәхнә биҙәлеше:

1.Алғы планда ҡала паркы күренеше.(Уртала эскәмйә тора,фонарь, иҙәндә ҡойолған япраҡтар)

2.Артҡы планда-ҡаланың иҫтәлекле урындары макеттары.(С.Юлаев һәйкәле, Дуҫлыҡ монументы, Конгресс- холл,театр макеты) Сәхнә түрендә Мостай Кәримдең ҙур портреты.

3.Бер яҡ ситтәрәк өйҙөң  күренеше, Мостай Кәримдең эш өҫтәле.

Ҡатнашыусылар: шиғыр бәйгеһендә ҡатнашып еңгән уҡыусылар, ата- әсәләр, уҡытыусылар, ҡунаҡтар, М.Кәримдең туғандары.

Алып барыусылар: театр артисы Илдар Ғүмәров, уның улы 3 класс уҡыусыһы Илморат Ғүмәров, Светлана Хәкимова, Элина Әлимбаева, Даватов Хансура.

Кисәнең 1- се өлөшө.

Алып барыусы уҡыусылар-Элина Әлимбаева һәм Хансура Даватов сыға

Элина:

Хәйерле көн, мөхтәрәм ҡунаҡтар, хөрмәтле уҡытыусылар,ҡәҙерле уҡыусылар, ата- әсәләр, шиғриәт һөйөүсе дуҫтарыбыҙ! Һеҙҙе Мостай Кәрим исемендәге 158- се Башҡорт гимназияһында  күреүебеҙгә бик шатбыҙ.

Гимназиябыҙ үҙ ишектәрен асҡан ваҡыттан алып беҙҙә бер изге йола йәшәп килә:йыл һайын октябрь айында Башҡортостандың халыҡ шағиры, прозаик, драматург, күренекле дәүләт һәм йәмәғәт эшмәкәре Мостай Кәримдең тыуған көнөн билдәләп, бөйөк шағирыбыҙҙы ололап, уның ижадына ғашиҡ булыусылар ошо залға йыйыла һәм әҙәбиәтебеҙ аҡһаҡалын хөрмәтләп иҫкә ала. 

 Быйыл да гимназиябыҙҙың тамаша залына уның ҡәләмдәштәре,туғандары, ижадташ дуҫтары килде. 

Хансура.

Мостафа Сафа улы  тауҙай хеҙмәттәре өсөн  Ленин һәм Дәүләт премиялары лауреаты, Социалистик Хеҙмәт геройы тигән юғары исемдәргә лайыҡ булды, милли мәҙәниәтебеҙгә оло ҡаҙаныштар һәм ҡыуаныстар килтерҙе.Шуныһы шатлыҡлы, был байлыҡ  киләсәк быуындарға күсә.

    Кешеләрҙе уйландырыусы, моңландырыусы, намыҫты сафландырыусы  Мостай Кәрим ижады күптәрҙе әсир итә.Шуға күрә йылдан -йыл ҡалала Мостай уҡыуҙары декадаһында ҡатнашыусылар һаны бермә- бер арта бара.

Элина.

Быйыл шиғыр уҡыусылар бәйгеһенә  ҡалабыҙҙың бик күп  мәктәптәренән, хатта республикабыҙҙың райондарынан килгән 385 уҡыусы М.Кәримдең шиғырҙарын башҡорт һәм рус телдәрендә яттан һөйләне,уның һүҙҙәренә  ижад ителгән йырҙарҙы башҡарҙы.Шулай уҡ интернет- викторинала 150 , ижади эштәр бәйгеһендә 200 бала  ҡатнашты.

Хансура. 

Шиғриәт кисәһен асып ебәреү өсөн һүҙҙе 

Өфө ҡалаһы ҡала округы Киров районы Хакимиәте башлығы Салауат Тәлғәт улы Сәғитовҡа тапшырабыҙ.Рәхим итегеҙ!

Шиғриәт кисәһен асып ебәреү өсөн һүҙҙе 

Өфө ҡалаһы Киров районы Хакимиәте башлығы урынбаҫары Альбина Наил ҡыҙы Баязитоваға тапшырабыҙ. Рәхим итегеҙ!

Шиғриәт кисәһен асып ебәреү өсөн һүҙҙе 

Мостай Кәрим исемендәге 158- се Башҡорт гимназияһы директоры, Башҡортостандың атҡаҙанған уҡытыусыһы Гөлназ Ғафир ҡыҙы Әхмәҙиеваға тапшырабыҙ. Рәхим итегеҙ!

Кисәнең 2- се өлөшө.

 Алып барыусы Светлана Хәкимова:

Милләтебеҙҙең рухи йондоҙо Мостай Кәрим бер иҫтәлегендә ошолай тип яҙғайны:   «Беҙ йыш ҡына үҫеп буйға еткән балаларыбыҙҙың сабый саҡтарын һағынабыҙ.Сөнки уларҙың асыҡ йылмайыуҙары, саф күҙ йәштәре менән бергә  беҙҙең йәшлегебеҙ ҙә тороп ҡалған. Беҙ татлы һәм бер аҙ яманһыу иҫтәлектәргә биреләбеҙ.Бындай хәтерләүҙәр, ел- ямғырҙарын, ҡар бурандарын байтаҡ күреп – кисереп , инде ҡата, томалана төшкән  күңелдәрҙе  йомшартып, елләтеп ебәрә.Иҫтәлектәр үткәндәр өсөн һөйләнмәй, улар бөгөнгө  һәм киләсәк замандар өсөн һөйләнә...». Бөгөн беҙ ҙә  иҫтәлектәребеҙҙе Мостай ағай рухына бағышлайбыҙ. 

(Р.Хәсәновтың «Иртәнге томан» көйө яңғырай.Шул көй фонында )

Светлана Хәкимова:

Тәбиғәттә шундай миҙгел бар,

Ел тынғас та, япраҡ тирбәлә,

Ҡояш бата таңдар артына,

Нуры бүленеп ҡала түбәлә.

Тәбиғәттең шундай миҙгелен

Күрһә ине минең йылдарым:

Мин киткәндә берәй быуатҡа

Бүленеп ҡалһа ине йырҙарым...

                                               (М.Кәрим, 1970)

Алып барыусы С.Хәкимова сәхнә артына китә, икенсе яҡтан артист Илдар Ғүмәров Мостай Кәримдең «Япраҡ яуғанда» шиғырын яттан һөйләп сыға ла эскәмйәгә ултыра.  (Слайдта япраҡ яуыуы күрһәтелә.)

  Илдар Ғүмәров һөйләп бөтөүгә уның улы Илморат сыға.Ҡулында саған япраҡтары.

 Япраҡ яуғанда.

Илморат:

-Атай, мин матур япраҡтар йыйып алдым.Ни өсөн япраҡтар гел генә ағасты биҙәп тормайҙар ул?

И.Ғүмәров:

-Улым, тәбиғәттең дә үҙ ҡанундары,үҙ сере бар.Йәмле йәй айҙарын көҙ айҙары алмаштыра. Ә сатлама ҡышҡа алмашҡа ярһыу яҙ килә.Кеше ғүмере шикелле  тәбиғәттә лә күп үҙгәрештәр була.

Илморат:

Атай, был һин уҡыған шиғыр юлдарын кем яҙған?

Илдар Ғүмәров:

Улым , һин үҫкәс, ул шағирҙың шиғырҙарын үҙең дә яттан белерһең, Башҡортостандың халыҡ шағиры Мостай Кәримдең ижадын һин дә үҙ итерһең.

Илморат:

Ә ул шағирҙы һин күрҙеңме?

Илдар Ғүмәров:

Ҡыҙғанысҡа ҡаршы, улым, был донъяла бер нәмә лә мәңгелек  түгел шул.Шағир үҙе әйткәнсә, был донъяла ҡояш та, сәскә күҙәнәге лә, бөркөт тә, күбәләк тә, күк күкрәүе лә, сабый тауышы ла, тоҙло диңгеҙ ҙә, тоҙло йәш бөртөгө лә  бар.Ғүмер миҙгелдәре лә алмашыусан.Шулай ҙа күптәргә өлгө булырлыҡ ғүмер миҙгелендә үҙ исемен ҡалдырҙы Мостай ағай.Бына ,улым, япраҡ шауын тыңла әле,нисек шаулай улар. Мостай Кәрим шиғриәте  лә тынмай шаулап, күңелдәрҙә йәшәй...Һинең был илгә сәйәхәтең башлана ғына...

Музыка фонында  атай менән улы сәхнә артына китә.

Артабан сығыштар блоктарға бүлеп алып барыла.

I.Блок  бала саҡҡа, балалар ижадына арнала.

Алып барыусы С. Хәкимова:

Тәүге ғүмер миҙгеле- бала саҡ.

Беҙ йәшәйбеҙ серле илдә,

Унда һин дә, һин дә кил.

Беҙҙең ил – хыялдар иле,

Бала саҡ ул- беҙҙең ил!

«Өс таған» әҫәренән өҙөк сәхнәләштереү.5в класс уҡыусылары

Уҡытыусыһы- Ф.К.Миһранова

Ал барыусы.С.Хәкимова

Мостай Кәрим ижадының күркәм үҙенсәлеге - ул әлегәсә билдәле булмаған серҙәрҙе тәүҙән үк асып, әҙер көйө уҡыусыға килтереп тоттормай, ошо тылсымлы серҙәрҙе асыуҙа балаларҙың үҙен ҡатнаштыра.

С.Хәкимова 

Был мәңгелек түңәрәк ер- 

Ҡунып сыҡҡан өйөм булды.

Яҙмышҡа тиң мөхәббәтем

Һағышлы бер көйөм булды

«Оҙон- оҙаҡ бала саҡ» әҫәренән өҙөк  һөйләү.БРГИ уҡыусылары (Намаҙбаев Йәмил һәм башҡалар)

Ал.барыусы.С.Хәкимова

          Беҙҙең бала сағыбыҙ оҙон- оҙаҡ йылдар буйынса артыбыҙҙан эйәреп килә.Дөрөҫөрәге, беҙҙең күңелдәребеҙҙән китмәй.Был үҙе сабыйлыҡ түгелме? Сабыйлыҡтыр, моғайын.Ә сабыйлыҡ, моғайын, сафлыҡтыр...

      Туған  йәнле Мостафа Сафичтың ҡыҙы Әлфиәгә булған һөйөүе тауҙай.

«Әлфиәгә» шиғырын 158- се башҡорт гимназияһы уҡыусыһы  Әлибаева Гүзәл һөйләй.

Ведущий Илдар Гумеров. 

«Теге яҡҡамы, әллә был яҡҡамы  тип торған Әлфиә хәҙер оло ханым. Мостай ағайҙың ҡыҙы Әлфиә Мостафа ҡыҙын сәхнәбеҙ түренә саҡырайыҡ. Һеҙҙең юлығыҙ бөгөн был яҡта, Әлфиә ханым.Рәхим итегеҙ.

Выступление А.Каримовой.

III.Йәшлек блогы.

Ал. бар. Светлана Хәкимова:

Һаумы, йәшлек!

Әле беҙҙең иҫкермәгән икән танышлыҡ,

Нисә йылдар айырылышып торғас,

Бына ҡайҙа килеп табыштыҡ.

Гүйә әле миңә ун һигеҙ йәш,

Һыу кисмәгән , утта көймәгән,

Ҡайғыларым ҡайғырылмағандар,

Шатлыҡтарға ҡул да теймәгән.

Гүйә, таңда төшкән ысыҡмын, 

Талпынырға торған ҡошсоҡмон...

Солтанова Азалия, 158- се башҡорт гимназияһы уҡыусыһы

«Айгөл иле» драмаһынан өҙөк уҡый.

Йыр «Айлы кис»   С.Хаким

(Стих на русском языке  «Сигеү сигә ҡыҙҙар»

-Юлдарым йыраҡ , һөйөклөм, 

Юлдарым һиңә бара.

Йылдарым япраҡтай ҡойола, 

Тик яҡынаймай ара.

Юлдарым һиңә бара.

-Йылдарым япраҡтай ҡойола, 

Тик зарланыр юҡ зарым!

Бик урау- урау булһа ла,

Һиңә бара юлдарым.

Зарланырға юҡ зарым.

-Тимәк, мин әле һөйәмен, 

Шул юлдан киләм икән

· Тимәк, әле мин йәшәйем,

 Әгәр ҙә һөйәм икән,

Юлымдан киләм икән

«Йөрәктәр ҡушылды, ә юлдар айырылды » йырын йырлау:

Артур Туҡтағолов, Миңзифа Исҡужина

Һуғыш осоро шиғырҙары блогы.

Мостай Кәрим һуғыш тураһында шиғыр уҡый. «Священная война» көйө ишетелә. 

 «Үлмәҫбай» поэмаһынан өҙөктө Республика иҡдисад  лицейы уҡыусыһы   Абсаликов Фидан һөйләй.

Башҡортостан блогы

Сәхнәлә-Илдар Ғүмәров менән улы Илморат.

Илморат:

     Атай, бөгөн мин М.Кәримдең «Беҙҙең өйҙөң йәме»әҫәрен уҡып сыҡтым.Унда Оксана тигән ҡыҙ- беҙҙең өйҙөң йәме. Бында, атай,  Мостай Кәримдең үҙе тураһында   ла әйтеп була, шулай бит ? Башҡортостанды беҙҙең өй тип буламы?

Атай:

     Була, улым.Башҡортостан- беҙҙең өй.Ошо өйҙөң йәме Мостай Кәрим икәнен аңлағанһыңдыр.Башҡортостан тигән илебеҙҙә бик күп шәхестәр үҫеп сыҡҡан.Шуларҙың береһе- Мостай Кәрим. Ә бөгөн беҙҙең залда Мостай ағайҙың ижадташтары, билдәле шәхестәр ултыра. 

     Башҡортостанға, Мостай Кәримгә  арналған шиғырҙарҙы яҙыусылар, шағирҙар, саҡырылған ҡунаҡтар уҡый. 

Светлана Хәкимова.

Сәхнәбеҙ түренә яҙыусылар союзы рәйесе-  Азамат Юлдашбаевты саҡырабыҙ

     Иң аҙаҡ финалда М.Кәрим менән А.Пушкин барлыҡҡа килә. 

Пушкиндың «Я памятник себе воздвиг ...»  шиғырын 158- се Башҡорт гимназияһы уҡыусыһы Мусин Радмир уҡый

Мостай Кәримдең үҙе уҡыуында «Китеп барһам» шиғырын экрандан тыңлау...

    Финалда  бөтә ҡатнашыусылар сыға. Һәр береһе М.Кәримгә яуап итеп шундай һүҙҙәр әйтә:

Ер һәм ҡояш, ут йәнә һыу булғас,

Үҙебеҙ хәстәрләрбеҙ бүтәнен.

Илдар Ғүмәров М. Кәрим һүҙҙәренә үҙҙәре ижад иткән «Башҡортостан»  йырын башҡара.

Светлана Хәкимова. 

Мостай Кәрим ижады мәңге һайыҡмаҫ, һәр кемдең хәтерендә уйылып ҡалыр һәм киләсәк быуындарға барып етер!

Программа поэтического вечера, посв. дню рождения М.Карима

Первая часть

1.Ведущие- Алимбаева Элина и Даватов Хансура 

2.Поздравительное слово Главы или( зам. Главы Кировского района ГО г.Уфы или директора БГ№158)

Вторая часть мероприятия

1.Ведущая -Светлана Хакимова под фон «Утренний туман»(1 мин 30 с)

2.Стихотв. «Япрак яуганда» Ильдар Гумеров (40 с)

3.Диалог Ильдара Гумерова и  и сына Ильмурата (2 мин)

4.Ведущая С.Хакимова (10 с)

5.Инсценировка «Таганок», уч-ся БГ №158 (6 мин)

6.Ведущая  С.Хакимова

7.Учащиеся БРГИ (Намазбаев  др) Отрывок из произв . «Озон, озак бала сак»(4 мин)

8.Слова ведущего С.Хакимовой.

9.Стих «Альфия», Алибаева Гузель- БГ №158

9.Ведущий -Ильдар Гумеров –слово Альфие Мустафовне

10.Стих и выступление  Альфии Мустафовны Каримовой

11.Монолог «Айгуль иле»,Султанова Азалия –БГ №158 (2, 5 мин)

12 Песня С.Хакимовой  «Айлы кис» (2 мин)

13. стих на рус. яз «Сигеу сига  кыззар» (2 мин)

14.Марахим и Акйондоз, танец, учителей БГ №158 + стих  С.Хакимова (1 мин 40 с)

15.Песня Артур Туктагулов и Минзифа Искужина «Язмыштарзан узмыш юк»

16.Стих о войне -Мустай Карим на экране + фоновая мелодия «Свящ война» (1мин 30 с)

17.«Ульмасбай» - Абсаликов Фидан, РЭЛИ. (2 мин)

18.Финал.Мустай Карим и Пушкин.Радмир Мусин “Я памятник себе воздвиг…” и Булатов Ильнур «Ундыммы?» (2 мин)

19.Выступление писателей и поэтов

20.Ведущие- Ильдар Гумеров и Ильморат

21.Песня «Башкортостан» И.Гумеров (3,5 мин)

22.На экране Мустай Карим читает стих.”Китеп бархам” (1 мин)І         І

23.Хором слова последних строк Мустая.

24.Ведущая С.Хакимова.Обобщение(15 с)

*первый блок — блок детства

а)слова ведущего С.Хакимовой

б)отрывок из произведения «Долгое, долгое детство» учащиеся из БРГИ (Намазбаев и др)

в) слова С.Хакимовой

г)Инсценировка « Таганок» уч-ся 5 класса БГ №158

д) слова ведущего  С.Хакимовой

*второй блок -О родственниках

а) слова С.Хакимовой 

б)стих Алибаевой Гузель «Әлфиәгә», уч-ся БГ №158

в)Песня учитель. математики Дины Идрисовны «Сигеү сигә ҡыҙҙар»

*третий блок – Молодость

а)слова С.Хакимовой

б)Стих- монолог «Айгуль иле» Султанова Азалия- БГ №158

в) танец Марахим и Акйондоз- учителя БГ №158, слова двух влюбленных

г)Музыка о начале войны 

д) песня Минзифа Искужина и Артур Туктагулов «Йорактар кушылды»

*четвертый блок — О войне

а) «Ульмасбай» поэма- Абсаликов Фидан, уч- ся РЭЛИ

б)Песня Гузель Иштимировны  «Осонсо кон тоташ кар яуа»- методист ГУО

*Пятый блок- Башкортостан

а) выход Гумеровых — слова сына и отца

б)Выступление писателей и поэтов

· Финал

А.С.Пушкин и Мустай Карим- Даватов Хансура и Мусин Радмир (стих)- БГ №158

· На экране Мустай Карим стихотворение «Китеп бархам»

· Хором слова  последние повторяем

· песня «Башкортостан» - И.Гумеров- артист

